
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Abstract. This article is devoted to the criminal-law aspects of recidivism as a facultative feature characterizing 
the subject of crime. In the study, the author substantiates the necessity of recognizing the commission of a crime 
by a dangerous or especially dangerous recidivist as a qualifying element within the articles of the Special Part of 
the Criminal Code of the Republic of Uzbekistan. The article also explains the distinctions between recidivism, 
repeated offenses, and concurrence of crimes. It analyzes the socio-legal nature of recidivism, its connection with 
the personal characteristics of the offender, and the issues of its evaluation in judicial and investigative practice. 
Additionally, the norms of foreign criminal legislation concerning the concept of recidivism are examined. The 
author emphasizes the need to consider recidivism as a factor that increases an individual’s propensity to commit 
crimes and the degree of social danger, arguing that recidivism should be viewed not only as an aggravating 
circumstance in criminal law but also as an important characteristic defining the offender’s legal profile. 

Keywords: recidivism, dangerous recidivist, especially dangerous recidivist, subject of crime, facultative feature, 
social danger, criminal law, judicial practice, comparative analysis, aggravating circumstance. 

JINOYAT SUBYEKTINI TAVSIFLOVCHI BELGI SIFATIDA RETSIDIV 

Karaketova Dilnoza Yuldashevna,  
TDYU Jinoyat huquqi, kriminologiya 
va korrupsiyaga qarshi kurashish 
kafedrasi dotsenti, yu.f.f.d. (PhD) 

Annotatsiya. Mazkur maqola jinoyat subyektini tavsiflovchi fakultativ belgi sifatida jinoyatlar retsidivining 
jinoyat-huquqiy jihatlariga bag‘ishlangan. Muallif o‘z tadqiqotida O‘zbekiston Respublikasi Jinoyat kodeksi Maxsus 
qismi moddalarida xavfli va o‘ta xavfli retsidivist tomonidan jinoyat sodir etilganligini kvalifikatsiyaviy belgi 
sifatida nazarda tutishning zarurati, retsidivning takroran jinoyat sodir etish va jinoyatlar majmuidan farqlovchi 
jihatlarini yoritgan. Maqolada jinoyatlar retsidivining ijtimoiy-huquqiy tabiati, uning jinoyat subyektining shaxsiy 
xususiyatlari bilan bog‘liqligi, sud-tergov amaliyotida uni baholash masalalari tahlil etilgan. Shuningdek, xorijiy 
davlatlar jinoyat qonunchiligining retsidiv tushunchasiga oid normalari o‘rganilgan. Muallif jinoyatlar retsidivini 
shaxsning jinoyatga moyilligi va ijtimoiy xavflilik darajasini oshiruvchi omil sifatida baholash zarurligini qayd 
etgan va retsidiv nafaqat jinoyat huquqida javobgarlikni og‘irlashtiruvchi holat sifatida, balki shaxsning huquqiy 
portretini ifodalovchi muhim belgi sifatida ham qaralishi lozimligi asoslab bergan. 

Kalit soʻzlar: retsidiv, xavfli retsidivist, o‘ta xavfli retsidivist, jinoyat subyekti, fakultativ belgi, ijtimoiy xavflilik, 
jinoyat huquqi, sud amaliyoti, qiyosiy tahlil, javobgarlikni og‘irlashtiruvchi holat. 

DOI: https://doi.org/10.47390/SPR1342V5SI11Y2025N42  

Jinoyat subyektini tavsiflovchi va JK Maxsus qismi normalarida koʻp uchraydigan 

belgilardan biri bu xavfli retsidivist va oʻta xavfli retsidivist tomonidan jinoyat sodir etilishidir. 

JKning Maxsus qismi moddalarida 75 ta holatda jinoyatni xavfli retsidivist tomonidan, 

29 ta holatda oʻta xavfli retsidivist tomonidan sodir etilishi kvalifikatsiyaviy belgi sifatida 

nazarda tutilgan boʻlib, ular quyidagilardir: 

xavfli retsidivist– 97-modda ikkinchi qismi “r” bandi; 104-moddasi uchinchi qismi “r” 

bandi; 105-moddasi ikkinchi qismi “k” bandi; 118-moddasi ikkinchi qismi “b” bandi; 119-

moddasi ikkinchi qismi “b” bandi; 121-moddasi toʻrtinchi qismi “v” bandi; 122-moddasi 

ikkinchi qismi; 1221-moddasi ikkinchi qismi “a” bandi; 1261-moddasi beshinchi qismi “j” bandi 

va sakkizinchi qismi “b” bandi; 1271-moddasi uchinchi qismi “a” bandi; 128-moddasi uchinchi 

qismi “a”; 129-moddasi ikkinchi qismi “d”; 130-moddasi ikkinchi qismi “a”; 1301-moddasi 

ikkinchi qismi “a” bandi; 131-moddasi uchinchi qismi “b” bandi; 132-moddasi ikkinchi qismi 

“a” bandi; 133-moddasi ikkinchi qismi “b” bandi; 1331-qismi ikkinchi qismi “a” bandi; 135-

moddasi ikkinchi qismi “d”; 137-moddasi ikkinchi qismi “g” bandi; 139-moddasi uchinchi qismi 

“v” bandi; 140-moddasi uchinchi qismi “b” bandi; 1411 -moddasi ikkinchi qismi “v” bandi; 1412-

moddasi ikkinchi qismi “b” bandi; 1413-bandi ikkinchi “a” bandi; 1553-moddasi ikkinchi qismi 

“a” bandi; 159-qismi uchinchi qismi “a” bandi; 164-moddasi uchinchi qismi “a” bandi; 165-

moddasi ikkinchi qismi “a” bandi; 166-moddasi uchinchi qismi “a” bandi; 167-moddasi ikkinchi 

qismi “b” bandi; 168-moddasi uchinchi qismi “b” bandi; 169-moddasi uchinchi qismi “a” bandi; 

170-moddasi ikkinchi qismi “a” bandi; 171-moddasi ikkinchi “a” bandi; 176-moddasi ikkinchi 

“a” bandi; 177-moddasi uchinchi qismi “a” bandi; 1851-moddasi ikkinchi qismi “a” bandi; 186-

moddasi ikkinchi qismi “v” bandi; 1861-qismi uchinchi qismi “v” bandi; 1862-qismi ikkinchi 

qismi “v” qismi; 1863-qismi ikkinchi qismi “v” bandi; 1881-moddasi ikkinchi “b” bandi;  190-

moddasi ikkinchi “a” bandi va toʻrtinchi “a” bandi va oltinchi qismi “a” bandi; 202-moddasi 

uchinchi qismi “a” bandi; 209-moddasi ikkinchi qismi “a” bandi; 210-moddasi ikkinchi qismi “a” 

bandi; 211-moddasi ikkinchi qismi “a” bandi; 212-modda ikkinchi qismi “a” bandi; 213-

moddasi uchinchi qismi “a” bandi; 214-moddasi uchinchi qismi “a” bandi; 223-moddasi ikkinchi 

qismi “v” bandi; 2271-moddasi uchinchi qismi “a” bandi; 228-moddasi ikkinchi  qismi “a” bandi; 

2296-moddasi ikkinchi qismi “v” bandi; 2444-moddasi ikkinchi qismi “a” bandi; 2446-moddasi 

ikkinchi qismi “a” bandi; 248-moddasi ikkinchi qismi “q” bandi; 2481-moddasi ikkinchi qismi 

“a” bandi; 2501-moddasi ikkinchi qismi “v” bandi; 251-moddasi ikkinchi qismi “a” bandi; 252-

moddasi ikkinchi qismi “a” bandi; 267-moddasi ikkinchi qismi “a” bandi; 277-modasi uchinchi 

qismi “a” bandi; 278-moddasi ikkinchi qismi “a” bandi; 2782-moddasi ikkinchi qismi “b” bandi; 

2783-moddasi ikkinchi qismi “b” bandi; 2784-bandi ikkinchi qismi “v” bandi; 2785-moddasi 

ikkinchi qismi “b” bandi; 2786-moddasi ikkinchi qismi “v” bandi; 2787-moddasi ikkinchi qismi 

“b” bandi; 2788-moddasi ikkinchi qismi “a” bandi; 2789-moddasi uchinchi qismi “a” bandi; 

oʻta xavfli retsidivist – 97-moddasi ikkinchi qismi “s” bandi; 104-moddasi uchinchi 

qismi “v” bandi; 105-moddasi ikkinchi qismi “l” bandi; 112-moddasi ikkinchi qismi “a” bandi; 

118-moddasi uchinchi qismi “d” bandi; 119-moddasi uchinchi qismi “d” bandi; 1221-moddasi 

uchinchi qismi “a” bandi; 1261-moddasi beshinchi qismi “z” va sakkizinchi qismi “v” bandlari; 

135-moddasi uchinchi qismi “v” bandi; 137-moddasi uchinchi qismi “a” bandi; 164-moddasi 

toʻrtinchi qismi “b” bandi; 165-moddasi uchinchi qismi “b” bandi; 166-moddasi toʻrtinchi qismi 

“b” bandi; 167-moddasi uchinchi qismi “b” bandi; 168-moddasi toʻrtinchi qismi “b” bandi; 169-

moddasi toʻrtinchi qismi “b” bandi; 171-moddasi uchinchi qismi “b” bandi; 1881-bandi uchinchi 

qismi “b” bandi; 220-moddasi ikkinchi qismi “a” bandi; 221-moddasi ikkinchi qismi “a” bandi; 

222-moddasi ikkinchi qismi “b” bandi; 2296-moddasi uchinchi qismi “b” bandi; 247-moddasi 

uchinchi qismi “a” bandi; 252-moddasi uchinchi qismi “a” bandi; 267-moddasi uchinchi qismi 

“a” bandi; 270-moddasi uchinchi qismi “a” bandi; 271-moddasi uchinchi qismi “a” bandi; 273-

moddasi toʻrtinchi qismi “a” bandi. 

Shuningdek 23 ta holatda JK Maxsus qismi moddalarida ilgari boshqa moddada nazarda 

tutilgan jinoyatni sodir etgan shaxslar ham alohida kvalifikatsiyaviy belgi sifatida nazarda 

tutilgan boʻlib, ularga: JK 104-moddasi uchinchi qismi “b” bandi; 105-moddasi ikkinchi qismi 

“k” bandi; 118-moddasi ikkinchi qismi “b” bandi; 119-moddasi ikkinchi qismi “b” bandi; 121-

moddasi toʻrtinchi qismi “v” bandi; 1261-moddasi beshinchi qismi “j” bandi, sakkizinchi qismi 

“b” bandlari; 127-moddasi uchinchi qismi “a” bandi; 128-moddasi uchinchi qismi “a” bandi; 

129-moddasi ikkinchi qismi “d” bandi; 131-moddasi toʻrtinchi qismi “b” bandi; 140-moddasi 

uchinchi qismi “b” bandi; 164-moddasi uchinchi qismi “a” bandi; 210-moddasi ikkinchi qismi 

“a” bandi; 211-moddasi ikkinchi qismi “a” bandi; 212-moddasi ikkinchi qismi “a” bandi; 213-

moddasi uchinchi qismi “a” bandi; 214-moddasi uchinchi qismi “a” bandi; 270-moddasi ikkinchi 

qismi “a” bandi; 271-moddasi ikkinchi qismi “a” bandi; 273-moddasi uchinchi qismi “a” bandi; 

274-moddasi toʻrtinchi qismi “a” bandi; 276-moddasi ikkinchi qismi “b” bandi kiradi. 

Retsidiv odatda jinoyatni sodir etgan shaxsning professionallashganini bildirib, 

shaxsning maʼlum bir jinoiy faoliyat turiga ixtisoslashuvini aks ettiradi. 

Retsidiv jinoyatlarni ajratib koʻrsatish jinoyat subyektining oʻziga xos xususiyati unga 

nisbatan davlat taʼsiri choralari qoʻllanilgan shaxsning ilgari jinoyat sodir etganligi bilan 

bogʻliqdir. 

JK 34-moddasiga muvofiq, shaxsning ilgari qasddan sodir etgan jinoyati uchun 

sudlanganidan keyin qasddan yangi jinoyat sodir etishi retsidiv jinoyat deb topiladi. 

Ilgari hukm qilingan jinoyatiga oʻxshash jinoyat sodir etgan, ushbu Kodeksda alohida 

koʻrsatilgan hollarda esa, JK Maxsus qismining boshqa moddalari bilan ham hukm qilingan 

shaxsning qasddan yangi jinoyat sodir etishi xavfli retsidiv jinoyat deb topiladi. 

Shaxsni oʻta xavfli retsidivist deb topish uchun bir qancha mezonlar mavjud boʻlib, 

ularga quyidagilar kiradi: 

Besh yildan kam boʻlmagan muddatga ozodlikdan mahrum qilish jazosi tayinlanishi 

mumkin boʻlgan qasddan yangi jinoyat sodir etish, yaʼni: 

a) ilgari oʻta ogʻir jinoyati uchun yoki ikki marta ogʻir jinoyati uchun hukm qilinib, 

ularning har biri uchun besh yildan kam boʻlmagan muddatga ozodlikdan mahrum qilish jazosi 

tayinlangan shaxs tomonidan oʻta ogʻir jinoyat sodir etilishi; 

b) ilgari ogʻir jinoyati uchun ikki marta hukm qilingan yoki oldin-keyinligidan qatʼi nazar, 

ogʻir yoki oʻta ogʻir jinoyatlar uchun ularning har biriga besh yildan kam boʻlmagan muddatga 

ozodlikdan mahrum qilish jazosi tayinlangan shaxsning ogʻir jinoyat sodir etishi. Shaxs sudning 

hukmi bilan oʻta xavfli retsidivist deb topilishi mumkin. 

“Retsidiv” atamasi lotincha retsidivus soʻzidan olingan boʻlib, “takroran sodir etiluvchi” 

yoki “qayta yuzaga keluvchi” maʼnosini anglatadi. Retsidiv jinoyat sodir etishning ijtimoiy 

xavfliroq shakli hisoblanadi”[1; 9-bet.]. 

Retsidivistlarni jinoyatning maxsus subyekti hisoblanishi masalasida olimlar oʻrtasida 

turlicha qarashlar mavjud. 

M.Qurbonov jinoyat qonunida retsidiv tushunchasiga berilgan taʼrif toʻliq emasligini 

taʼkidlab, unga quyidagicha taʼrif berishni taklif qilgan: 

“Shaxsning ilgari qasddan sodir etilgan jinoyati uchun sudlanganligi, sudlanganlik 

muddati oʻtib ketmasdan yoki qonunda belgilangan tartibda olib tashlanmasdan turib, qasddan 

yana jinoyat sodir etishi retsidiv jinoyat deb topiladi”[2; 63-bet.]. Retsidivga oid jinoyat-

huquqiy adabiyotlarni oʻrganish bu muammoning juda koʻp masalalari boʻyicha yagona fikr 

yoʻqligini koʻrsatadi. Ana shunday bahsli masalalardan biri retsidivning tushunchasi va 

mohiyati haqidagi masaladir. Adabiyotlarda retsidivga berilgan taʼrifga asoslanib, retsidiv 

haqidagi fikrlarni uchta guruhga boʻlish mumkin. “Baʼzi olimlar retsidiv deganda, bir shaxs 

tomonidan ikki yoki undan ortiq jinoyat sodir etilishini (shaxsning avval sodir qilgan jinoyati 

uchun sudlanganligidan qatʼi nazar), yaʼni haqiqatda mavjud retsidivni asos qilib olish kerak”[3; 

10-11-b.], deb hisoblaydilar. Boshqa olimlar esa retsidiv tushunchasiga toʻxtalib, “retsidiv 

deganda avval sudlangan va sudlanganligi bekor qilinmagan yoki olib tashlanmagan shaxs 

tomonidan jinoyat sodir etilishini tushunadilar”[4; 27-b.]. 

Ayrim olimlar “faqat avval sudlangan shaxs tomonidan emas, balki jazoni butunlay oʻtab 

chiqqan shaxs”[5; 23-25-b.] yoki jazoni qisman oʻtagan shaxs tomonidan ham jinoyat sodir 

etilsa, retsidiv boʻladi”[6], deydilar. M.X.Rustamboyevning fikricha, “Retsidiv jinoyat shaxs 

ilgari sodir qilgan jinoyati uchun sudlanganidan keyin Maxsus qismning boshqa bir moddasida 

nazarda tutilgan jinoyatni qasddan sodir etishidir. Shu sababli aybning ehtiyotsizlik shaklidagi 

ikki yoki undan ortiq jinoyatni sodir etish hollari, garchi shaxs ehtiyotsizlik orqasida sodir etgan 

jinoyati uchun ilgari javobgarlikka tortilgan boʻlsa-da, retsidiv jinoyat deb topilishi mumkin 

emas. Mazkur qoida toʻla ravishda ehtiyotsizlik orqasida va qasddan jinoyat sodir etish 

hollariga ham tegishlidir”[7; 173-b.]. 

Biz ham M.X.Rustamboyev fikrlariga qoʻshilamiz. 

M.Kurbanov ayrim xorijiy davlatlarda retsidiv jinoyatning qonunchilikda belgilanishiga 

oid tajribani koʻrib chiqqan boʻlib[8; 66-68-b.], unda quyidagilar tahlil qilingan: 

Yaponiya davlatining jinoyat qonunchiligida bir qancha jinoyatlarni sodir etish boshqa 

davlatlarning jinoyat qonunchiligidan keskin farq qiladi. Unga koʻra, bir qancha jinoyatlar 

deganda, faqat jinoyatlar jami nazarda tutilgan, takroran jinoyat sodir etish, retsidiv 

jinoyatlarning normativ huquqiy asosi qonunda koʻrsatilmagan. Bir shaxs tomonidan bir nechta 

jinoyatlarni sodir etish, agar ularga nisbatan sudning qonuniy kuchga kirgan qarori boʻlmasa, 

jinoyatlar jami deb topiladi deyilgan[9; 54-b.].; 

Polsha jinoyat qonunchiligida bir qancha jinoyat sodir etish tushunchasi faqat takroran 

jinoyat sodir etish holatini oʻz ichiga oladi. Bu holat boshqa davlatlar jinoyat qonunchiligida 

kam uchraydigan jihatdir[10]; 

Latviya jinoyat qonunchiligiga koʻra bir qancha jinoyat tushunchasi ikki yoki undan ortiq 

jinoiy qilmishlar sodir etilishini nazarda tutadi. Bunda bir qancha jinoyat deb topish 

quyidagilarni anglatadi: 

shaxsning ikki yoki bir qancha jinoyat sodir etishi; 

javobgarlikka tortilishi mumkin boʻlgan bir qancha jinoyat belgilari mavjud boʻlishi; 

yagona jinoiy qasd bilan qamrab  olinmagan bir jinoyat sodir etilishi. 

Latviya jinoyat qonunchiligi bir qancha jinoyat sodir etishning uch turini ajratadi: 

1) takroran jinoyat sodir etish; 

2) jinoyatlarning jami; 

3) retsidiv jinoyat. 

Retsidiv jinoyat deganda shaxsning ilgari sodir etgan jinoyati uchun sudlanganidan 

keyin basharti shaxsning sudlanganligi olib tashlanmagan yoki tugatilmagan boʻlsa qasddan 

yangi jinoyat sodir etishi belgilangan. Latviya jinoyat qonunchiligida xavfli va oʻta xavfli retsidiv 

jinoyatlarning asosi belgilanmagan, yaʼni retsidiv jinoyatlar ijtimoiy xavfli xususiyatiga koʻra, 

differensiatsiya qilinmagan[11]. 

Qozogʻiston JKda retsidiv jinoyatlarning uchta turi, yaʼni oddiy retsidiv – shaxsning ilgari 

qasddan sodir etgan jinoyati uchun sudlanganidan keyin qasddan yangi jinoyat sodir 

etishi;  ilgari qasddan sodir etgan jinoyati uchun ikki marta ozodlikdan mahrum qilingan 

shaxsning qasddan yangi jinoyat sodir etishi; ilgari ogʻir jinoyat sodir etgan shaxsning qasddan 

yangi jinoyat sodir etishi-xavfli retsidiv jinoyat sifatida belgilangan[12]. 

Yuqoridagi davlatlar tajribasi umuman olganda retsidiv jinoyat deganda, shaxsning 

qasddan qilingan jinoyati uchun sudlanganidan keyin yana qasddan jinoyat sodir etilishi 

tushunilishini koʻrsatadi. 

Mamlakatimiz jinoyat qonunida retsidiv jinoyatning uchta turi, yaʼni oddiy retsidiv, 

xavfli retsidiv va oʻta xavfli retsidiv mavjud. 

Retsidivni turlarga boʻlishning mezoni sodir etilgan jinoyatlar turlari va sudlanganlik 

soni hisoblanadi. 

Shaxsning ilgari qasddan sodir etgan jinoyati uchun sudlanganidan keyin qasddan yangi 

jinoyat sodir etishi oddiy retsidiv jinoyat hisoblanadi. 

Oddiy retsidiv JK Maxsus qismi moddalarida kvalifikatsiya qiluvchi belgi sifatida 

nazarda tutilmagan. Ammo uning mavjudligi jazoni ogʻirlashtiruvchi holat sifatida JK Umumiy 

qismida, yaʼni 56-moddaning birinchi qismi “n” bandida nazarda tutilgan. Toʻgʻri JK 56-

moddasining birinchi qismi “n” bandida ilgari ham qasddan jinoyat sodir etgan shaxsning 

takroran yoki qasddan yangi jinoyat sodir etishi jazoni ogʻirlashtiruvchi holat sifatida nazarda 

tutilgan boʻlib, aynan retsidiv koʻrsatilmagan. Ammo, ilgari qasddan jinoyat sodir etgan 

shaxsning qasddan yangi jinoyat sodir etishini retsidiv sifatida nazarda tutilgan deb, 

hisoblaymiz. Sud amaliyoti ham bunga misol boʻla oladi. Jumladan, muqaddam, Toshkent 

shahar sobiq Akmal Ikromov (hozirgi Uchtepa) tuman sudining 1998-yil 24-dekabrdagi 

hukmiga koʻra, Oʻzbekiston Respublikasi JK 169-moddasi ikkinchi qismi “v” bandi bilan 3-yil 

ozodlikdan mahrum qilish jazosi tayinlangan, Toshkent shahar sobiq Akmal Ikromov (hozirgi 

Uchtepa) tuman sudining 1999-yil 23-oktyabrdagi hukmiga koʻra, Oʻzbekiston Respublikasi JK 

169-moddasi uchinchi qismi “a” bandi bilan 6-yilga ozodlikdan mahrum qilingan, jinoyat ishlari 

boʻyicha Uchtepa tuman sudining 2008-yil 8-sentyabrdagi hukmiga koʻra, Oʻzbekiston 

Respublikasi JK 164-moddasi uchinchi qismi “a” bandi va 277-moddasi ikkinchi qismi “b,v” 

bandlari bilan JK 59, 60, 61-moddalari tartibida 11-yilga ozodlikdan mahrum qilingan shaxs 

2024-yil 30-avgust kuni tekshirilganida uning yonidan sud-kimyoviy ekspertiza, xulosasiga 

koʻra  giyohvand modda diatsetilmorfin mavjud boʻlib, bu modda “geroin” deb atalishi, 

geroinning ogʻirligi 1,03 grammga tengligi aniqlangan. Uning qilmishi JK 276-moddasi ikkinchi 

qismining “a” bandi, yaʼni koʻp miqdorda giyohvandlik vositalari, ularning analoglari yoki 

psixotrop moddalarni oʻtkazish maqsadini koʻzlamay, qonunga xilof ravishda tayyorlash, 

saqlash, egallash, tashish yoki joʻnatish sifatida baholangan. Sud, ushbu shaxsga jazo 

tayinlashda jazoni ogʻirlashtiruvchi holatlar sifatida ilgari qasddan sodir etgan jinoyati uchun 

sudlangan boʻlsa-da, qasddan yangi jinoyatni past niyatlarda sodir etganligini inobatga olib, 

jazo tayinlagan[13]. Oddiy retsidiv sifatida, masalan ilgari oʻgʻrilik qilgani (JK 169-moddasi 

ikkinchi qismi “a” bandida nazarda tutilgan jinoyat) uchun sudlangan shaxsning, giyohvandlik 

vositasini giyohvandlik vositalari, ularning analoglari yoki psixotrop moddalarni oʻtkazish 

maqsadini koʻzlab koʻp boʻlmagan miqdorda qonunga xilof ravishda tayyorlash, olish, saqlash, 

tashish yoki joʻnatish, shuningdek ularni koʻp boʻlmagan miqdorda qonunga xilof ravishda 

oʻtkazish (JK 273-moddasi birinchi qismi) jinoyatini sodir qilganligini koʻrsatishi mumkin. 

Ilgari hukm qilingan jinoyatiga oʻxshash jinoyat sodir etgan, JK alohida koʻrsatilgan 

hollarda esa, Maxsus qismning boshqa moddalari bilan ham hukm qilingan shaxsning qasddan 

yangi jinoyat sodir etishi xavfli retsidiv jinoyat hisoblanadi. Xavfli retsidiv JK Maxsus qismi 

normalarida kvalifikatsiya qiluvchi belgi sifatida aks ettiriladi. Xavfli retsidivning oddiy 

retsidivdan farqi, bunda har qanday jinoyat sodir qilganlik emas, balki aynan ilgari qilgan 

jinoyatiga oʻxshash jinoyatni sodir qilganlik nazarda tutiladi. Bu holat shaxsning maʼlum bir 

jinoiy faoliyat turiga ixtisoslashganligini koʻrsatadi. Oʻta xavfli retsidiv esa xavfli retsidivdan 

birinchidan, jinoyat turlari, yaʼni ogʻir va oʻta ogʻir jinoyatlarning sodir etilganligi bilan 

ikkinchidan, sodir etilgan jinoyatlar soni bilan farqlanadi. Oʻta xavfli retsidiv boʻlishi uchun, 

ilgari oʻta ogʻir jinoyati uchun yoki ikki marta ogʻir jinoyati uchun hukm qilinib, ularning har 

biri uchun besh yildan kam boʻlmagan muddatga ozodlikdan mahrum qilish jazosi tayinlangan 

shaxs tomonidan oʻta ogʻir jinoyat sodir etilishi yoki ilgari ogʻir jinoyati uchun ikki marta hukm 

qilingan yoki oldin-keyinligidan qatʼi nazar, ogʻir yoki oʻta ogʻir jinoyatlar uchun ularning har 

biriga besh yildan kam boʻlmagan muddatga ozodlikdan mahrum qilish jazosi tayinlangan 

shaxsning ogʻir jinoyat sodir etishi kerak. 

Adabiyotlarda jinoyat qonunidagi retsidiv turlarini boshqacha tasniflash boʻyicha ham 

qarashlar mavjud. Jumladan, sodir qilingan jinoyatning avvalgi jinoyatga oʻxshash yoki oʻxshash 

emasligiga qarab umumiy va maxsus retsidiv tushunchasi qoʻllaniladi. Bunda umumiy retsidiv 

deganda, qasddan jinoyat sodir qilganligi uchun sudlangan shaxsning qasddan har qanday 

boshqa jinoyat sodir qilishi umumiy retsidiv deyiladi. Maxsus retsidiv esa, qasddan jinoyat 

sodir qilganligi uchun sudlangan shaxsning yana avval sodir qilgan jinoyatiga oʻxshash jinoyatni 

qasddan sodir etishini nazarda tutadi[14; 21-24-b.]. 

Sodir etilgan jinoyatlar soniga qarab, oddiy (bir marta sudlangan) va murakkab (bir 

necha marotaba sudlanganlik) retsidivga ajratiladi[15; 105-b, 168-172-b., 270-273-b.; 38-43-

b.]. 

Shuningdek, jinoyatni qayerda sodir etilganligiga qarab ham farqlash mavjud boʻlib, 

ozodlikdan mahrum qilish jazosini ijro etish muassasalarida qasddan sodir etilgan jinoyatlarni 

penitensiar retsidivga boʻlishadi[16; 734-737-b.]. Umuman olganda yuqoridagi qarashlar, 

jinoyat qonunida belgilangan retsidiv turlariga zid kelmaydi, balki ularni turlicha talqin qilish 

ifodasidir. 

Retsidiv jinoyat sodir etgan shaxsni jinoyat subyektini tavsiflovchi belgi sifatida tahlil 

qilish boʻyicha bir qancha yondashuvlar mavjud. 

Q.Abdurasulova fikricha, “shunday qilib, kvalifikatsiyaviy (alohida kvalifikatsiyaviy) 

jinoyat tarkiblarida retsidivist muqobil ravishda ham, nomuqobil ravishda ham maxsus 

subyekt sifatida nazarda tutilishi mumkin Ammo, ikkala holatda ham qonun chiqaruvchi 

tomonidan, qonunda subyektning bizni qiziqtirgan maxsus alomatlarini koʻrsatgan holda, 

retsidiv tarkibning konstitutiv alomati sifatida qayd etilgan normalardan farqli oʻlaroq, ularga 

mazkur jinoyat uchun jinoiy javobgarlikning kelib chiqishiga taʼsir koʻrsatuvchi ahamiyatga 

ega, deb qaralmaydi. Mazkur holatlarda maxsus subyektning jinoyat sodir etganligi aybdorning 

javobgarligini kuchaytiradi, xolos”[17; 57-b.]. 

N.F.Kuznetsova va I.M.Tyajkovalar qonunchilikda retsidiv tushunchasida jinoyatchi 

emas, jinoyat nazarda tutganligi sababli ham, retsidivga jinoyat subyektini tavsiflovchi belgi 

sifatida qarash kerak emas[18; 327-b.], degan fikrni bildirishgan. 

Biz bu fikrga qoʻshilmaymiz, chunki retsidivlik, uni sodir qilgan shaxsda jinoyat 

qilishning qaytalanishi, faoliyat turiga aylanishini koʻrsatadi va bu oʻz navbatida shaxsning 

ijtimoiy xavfliligini oshiradigan mezonlardan hisoblanadi. Shu sababdan ham, retsidivlik aynan 

jinoyat subyektini tavsiflovchi belgi hisoblanadi. 

Oʻrganilgan 500 ta hukmlarning 41,7%ni ilgari jinoyat sodir etganligi bilan bogʻliq 

fakultativ belgilar tashkil qilishini, bunda takroran jinoyat sodir etilganligi 9 %ni; sudlangan 

shaxs tomonidan yana jinoyat sodir etilganligi 20,5 % ni; ilgari sudlamaganlik holati 70,5%ni 

tashkil qilganligini koʻrsatib oʻtgan edik. Bunda takroriylik va sudlanganlik jazoni 

ogʻirlashtiruvchi holat sifatida baholangan boʻlsa, ilgari sudlanmagan shaxs tomonidan jinoyat 

sodir qilinishi jazoni yengillashtiruvchi holat sifatida baholangan. 

Garchi, JK 55-moddasida jinoyatni birinchi marta sodir qilganlik yoki ilgari 

sudlanmaganlik jazoni yengillashtiruvchi holat sifatida nazarda tutilmagan boʻlsada, sudlar 

oʻrganilgan ishlarning deyarli barchasida ushbu holatni jazoni yengillashtiruvchi holat, deb 

baholashgan. Oʻrganilgan jinoyat ishlarida sudlanmaganlikni jazoni yengillashtiruvchi holat 

sifatida baholangan holatlarning jazo tayinlashga taʼsiri tahlil qilindi. Bunda, 48% holatda JK 

57-moddasi qoʻllanib, JK Maxsus qismi moddasida nazarda tutilgan mazkur jinoyat uchun 

belgilangan jazoning eng kam qismidan ham kamroq yoki shu moddada nazarda tutilmagan 

boshqa yengilroq turdagi jazoni tayinlangan; 44% holatda sanksiya doirasida yengilroq turdagi 

jazo tayinlangan, 4% holatda JK 72-moddasida nazarda tutilgan shartli hukm qoʻllanilgan, 4% 

holatda JK 70-moddasiga asosan  shaxsning ijtimoiy xavflilik xususiyatini yoʻqotishi 

munosabati bilan shaxs jazodan ozod qilingan. Koʻrinib turibdiki, jazoni yengillashtiruvchi 

holatlarni qoʻllashdagi haddan ortiq yengilliklar, ayrim hollarda sudlar tomonidan shaxslarning 

qilmishiga nisbatan nomutanosib jazolar tayinlashga ham olib kelishi mumkin. Shu sababdan 

ham, jazoni yengillashtiruvchi holatlar mavjudligida jazo tayinlash masalasi boʻyicha qandaydir 

mezonlar boʻlishi kerak. Biz bu borada I.Muslimovning “Sudlar tomonidan jazoni 

yengillashtiruvchi holatlarni hisobga olgan holda jazo tayinlash muammolari” mavzusidagi 

tadqiqotida keltirilgan JK 55-moddasida nazarda tutilgan yengillashtiruvchi holatlar mavjud 

boʻlgan va JK 56-moddasida nazarda tutilgan ogʻirlashtiruvchi holatlar mavjud boʻlmaganida 

sudlar tomonidan jazo tayinlashga nisbatan cheklov belgilash haqidagi fikrlariga[19; 21-22-b.] 

qoʻshilamiz. 

